
GÓÐ GONGD MEN 
EISINI AVBJÓÐINGAR

ÁRNI GREGERSEN

Gongdin er góð í Vága kommunu.
Tað sigur fyrrverandi borgar­

stjórin í Vága kommunu, Albert 
Ellefsen, sum nú situr sum van­
ligur býráðslimur í andst’ðu í 
kommununi.

– Tað er sjálvandi lættari, nú 
inntøkurnar alla tíðina vaksa. Tá 
ber til at arbeiða og tað haldi eg 
vit hava dugað í býráðnum, sigur 
hann.

Tað er Rósa Samuelsen, sum 
er borgarstjóri í Vága kommunu, 
men Albert Ellefsen sigur, at í 
komununi verður arbeitt samlað.

– Tað er ikki býtt sundur mill­

um andstøðu og samgongu, men 
vit hava funnið eitt áralag, so 
vit arbeiða saman, leggur han 
afturat.

Ein kommuna
Vága kommuna hevur bert verið 
til sum ein kommuna seinastu 
átta árini.

Tí er tað ikki so undarligt, at 
tað framvegis hoyrist um, at alt 
var betri fyrr.

– Sjálvandi hoyra vit tað, men 
nú er samanlagt og tað verður 
ikki farið sundur aftur, sigur Albrt 
Ellefsen.

Hann vísir á, at tað er mun­
andi meira sannlíkt, at allar Vágar 

verða lagdar saman í eina komm­
unu – altso at Sørvágur eisini 
gerst partur av einari kommunu.

– Tað er onki at ivast í, at tað 
er vegurin fram. Eg vænti eisini 
at tað verður so um ikki so langa 

tíð – uttan mun til um vit vilja tað 
ella ei.

Albert Ellefsen vísir á, at 
krøvini til kommunalu tænast­
urnar gerast alt størri. Tí krevur 
tað størri eindir at fáa raksturin 
at hanga saman.

– Eg síggi fyri mær, at duga 
vit í kommununum ikki sjálvi at 
síggja, at vit eiga at leggja saman, 
so verður tað smoygt yvir okkum 
við lóg, heldur hann.
Góðar íløgur
Albert Ellefsen fegnast um, at tað 
gongur so væl í Vága kommunu.

Hann heldur, at orsøkin til 
gongdina er fólkatilflytingin. 

– Fólk sum flyta í kommun­

una, eru ofta fólk sum hava væl­
lønt størv, so tað gevur góðar 
skattainntøkur til kommunu­
kassan, heldur hann.

Albert Ellefsen heldur, at 
íløgurnar í skúlan á Giljanesi og 
barnaansingarplássini eru við til 
at gera, at fólk velja at flyta í Vága 
kommunu.

– Viðurskiftini eru góð og tað 
fær fólk at flyta hendanvegin, 
sigur hann.

Skattaprosentið bleiv lækkað 
úr 23 til 2275 í ár og metingarnar 
siga, at skattaprosentið verður 
lækkað við einum hálvum ella 
einum fjóðringsprosenti afturat 
næsta ár.

Fólkavøksturin bøtir umstøðurnar
At fólka flya til kommununa 
bøtir eisini um búskaparstøðuna, 
heldur fyrrverandi borgarstjórin

Fyrrverandi borgarstjórin, Albert Ellefsen, heldur, 
at samstarvið í býráðnum hevur verið sera gott.

VEKS-samstarvinum og hini búgva 
í einum húsum, sum kommunan 
hevur keypt til endamálið.

Í sama húsi verður ein deild 
gjørd til menn, sum eru vorðnir 
minnisveikir.

Ein sólskinssøga er, at í ansing­
arstovninum í Mðvági er eisini 
tilhald hjá teimum eldru í kjall­
aranum.

– Hetta riggar ómetaliga væl og 
eg haldi vit veruliga kunnu kalla 

hetta fyri eina sólskinssøgu, sigur 
borgarstjórin.

Skúlin
Kommunan hevur ,atið byggja 
nýgg jan skúla á Giljanesi og 
viðurskiftini har eru rættuliga góð.

Annað byggistig skal umfata 
serstovur, men sum gongdin í 
byggivinnuni er nú, so verður ikki 
mett, at hetta verður gjørt fyrstu 
komandi árini. Tað verður ov dýrt.

Borgarstjórin sigur eisini, at í 
ferðsluni eru nakrar avbjóðingar, 
sum eisini mugu loysast. Niðanfyri 
ellisheimið er ringt sýnið og nógv 
ferðsla og aðrastaðni í Miðvági 
er eisini neyðugt at gera ferðslu­
ábøtur – helst við einari rund­
koyring.

Vága kommuna hevur inntøkur 
á tilsamans slakar 80 milljónir 
krónur í 2016.

Stillar uppaftur
Kommunuval verður í november og 
Rosa Samuelsen, borgarstjóri hevur 
gjørt av, at hon stillar uppaftur.

– Ja, tað geri eg. Men eg veit væl, 
at ein ikki verður valdur fyri tað 
ein hevur gjørt, men eftir hvat ein 
lovar og hvørjar ætlanir ein hevur.

– Eg havi so at siga hildið alt 
sum eg lovaði, men vit hava fleiri 
mál eftir at loysa. Millum annað 
skal allur fyrisitingarparturin 
fáast uppá pláss. Tað er ikki enda­
liga gjørt, síðani vit løgdu komm­
unurnar saman, síðani vit løgdu 
kommunurnar saman fyri skjótt 
átta árum síðani, sigur Rosa 
Samuelsen, borgarstjóri.

Elliheimið á Sýnini verður renoverað og helvtin verður 
klár at flyta inn í mánaðarskifti september/oktober

Her  norðan fyri FK í Miðvági er ætlanin at gera eina størri útstykking

